Guðbjörn Jónsson

Almannatryggingalög nr. 100/2007

III. kafli. Lífeyristryggingar.

A. Almenn ákvæði.

 16. gr. Lífeyristryggingar taka til ellilífeyris, örorkulífeyris, aldurstengdrar örorkuuppbótar, tekjutryggingar, örorkustyrks og barnalífeyris.

 Til tekna skv. III. kafla laga þessara teljast tekjur skv. II. kafla laga nr. 90/2003, um tekjuskatt, að teknu tilliti til ákvæða 28. gr. sömu laga um hvað ekki telst til tekna og frádráttarliða skv. 1., 3., 4. og 5. tölul. A-liðar 1. mgr. 30. gr. og 31. gr. sömu laga eða undantekninga og takmarkana samkvæmt öðrum sérlögum. Þó skal eftirfarandi gilda við ákvörðun tekjugrundvallar: 

a. [Tekjur umfram 90.000 kr. á ári skv. C-lið 7. gr. laga nr. 90/2003, um tekjuskatt, skulu [teljast til tekna]1) við útreikning á elli- og örorkulífeyri, örorkustyrk, [aldurstengdri örorkuuppbót]2) og tekjutryggingu skv. 17.–19. gr. og [21.–22. gr.]2) þessara laga.]3)

Maður getur ekki annað en velt fyrir sér hver tilgangur er með því að láta a. lið hér að ofan hefjast á því að tekjur umfram kr. 90.000 á ári skuli talið til tekna við útreikning elli- og örorkulífeyri o. fl.  Þegar þú kemur að því að lesa b. lið, hér rétt fyrir neðan, er þar sagt að tekjumark til skerðingar lífeyris, skuli vera 480.000 á ári hjá ellilífeyrisþega en 300.000 hjá öryrkja.  Hver getur tilgangurinn verið með því að halda þessum 90.000 þarna inni, annar en að rugla fólk.
 Ef um hjón er að ræða skiptast tekjur skv. 1. málsl. til helminga milli hjóna við útreikning bótanna. Skiptir ekki máli hvort hjónanna er eigandi þeirra eigna sem mynda tekjurnar eða hvort um séreign eða hjúskapareign er að ræða.
Þarna gætir ákveðins ósamræmis í upphafi málsgreinar og endi hennar. Í upphafinu er eingöngu talað um tekjur, en í niðurlaginu er megináherslan lögð á eignir og hugsanlegar tekjur af þeim.  Rétt er að hafa í huga að “séreign samkvæmt kaupmála” getur aldrei skapað hjúskapareign. Kaupmáli verður til vegna misvægis í efnahag einstaklinga sem ætla að ganga í hjónaband. Í slíku tilfelli er gerður kaupmáli, þar sem ákveðinn hluti af eignum annars aðilans er skráður utan hjúskapareigna. Þeim eignum er lýst í kaupmála, sem séreign annars aðilans. Hinum aðilanum er því með öllu óheimilt að gera kröfur til eignar, afnota eða tekna frá hinum skráðu séreignum. – Í þessu sambandi er ljóst að lokasetning ofangreindrar málsreinar er í meginatriðum röng. Út frá eignarréttarákvæðum stjórnarskrár skiptir það einmitt máli hvort lífeyrisþegi á eignina og hvort eignin er utan hjúskapareignar samkvæmt kaupmála. 

   b. [Tekjur lífeyrisþega af atvinnu skulu hafa áhrif við útreikning á fjárhæð tekjutryggingar skv. 22. gr., sbr. þó 4. mgr. [Ellilífeyrisþegi skal hafa 480.000 kr. frítekjumark vegna atvinnutekna við útreikning tekjutryggingar. Örorkulífeyrisþegi skal hafa 300.000 kr. frítekjumark vegna atvinnutekna við útreikning tekjutryggingar.]2)]3)

   c. [Við útreikning á fjárhæð bóta skv. III. kafla laga þessara og vasapeninga skv. 48. gr. skal ekki reikna með tekjum maka, sbr. þó a-lið þessarar málsgreinar.]3)
Hér er bein þversögn milli A. liðar og C. liðar 16. greinar, þar sem lögin tala sitt í hvora áttina um sama efnið. Í c. lið segir skýrum stöfum að: ekki skuli reikna með tekjum maka.

Á hinn veginn segir í a. lið þessarar sömu lagagreinar að: Ef um hjón er að ræða skiptast tekjur skv. 1. málsl. til helminga milli hjóna við útreikning bótanna. Skiptir ekki máli hvort hjónanna er eigandi þeirra eigna sem mynda tekjurnar eða hvort um séreign eða hjúskapareign er að ræða.
Í a. lið eru tekjur maka sagðar vega 50% í tekjuþætti lífeyrisþega og leyfir löggjafinn TR að gera upptækar hugsanlegar sértekur, utan hjúskapar, sem tilkomnar eru vegna kaupmála.

Í c. lið segir hins vegar að ekki skuli reikna með tekjum maka.

Þessi mismunun býður upp á valkvæði þess er framkvæmir lögin, hvort hann leggi til hliðar allar tekjur maka, eða reikni þær til helmina lífeyrisþeganum til framfæris.  

 Þegar um er að ræða elli- og örorkulífeyri skv. 17. og 18. gr. teljast ekki til tekna þrátt fyrir 2. mgr. bætur samkvæmt lögum þessum og lögum um félagslega aðstoð, …3) fjárhagsaðstoð sveitarfélaga og greiðslur úr …2) séreignarlífeyrissparnaði og viðbótartryggingavernd, sbr. lög um skyldutryggingu lífeyrisréttinda og starfsemi lífeyrissjóða, og sambærilegar bætur frá ríkjum sem Ísland hefur gert samninga við skv. 68. gr. …1)

 [Þegar um er að ræða tekjutryggingu skv. 22. gr. teljast ekki til tekna þrátt fyrir 2. mgr. bætur samkvæmt lögum þessum og lögum um félagslega aðstoð, fjárhagsaðstoð sveitarfélaga, greiðslur úr séreignarlífeyrissparnaði og sambærilegar greiðslur frá ríkjum sem Ísland hefur gert samninga við skv. 68. gr. …1)]3)

 Til grundvallar bótaútreikningi hvers mánaðar skal leggja 1/12 af áætluðum tekjum bótagreiðsluársins. Bótagreiðsluár er almanaksár. Áætlun um tekjuupplýsingar skal byggjast á nýjustu upplýsingum frá þeim aðilum sem getið er um í 52. gr. Ef um nýja umsókn um bætur er að ræða skulu tekjur áætlaðar á grundvelli upplýsinga frá þeim aðilum sem getið er um í 52. gr. og bótaréttur reiknaður út frá þeim tekjum umsækjanda og eftir atvikum maka hans sem aflað er frá þeim tíma sem bótaréttur stofnaðist.     Þarna er misbeitt ákvæðum hjúskaparlaga, með því að telja að tekjur maka eigi að fara til framfærslu hins aðila hjónabandsins. Sú er augljóslega ekki ætlunin, enda væri það í beinni andstöðu við öll ákvæði mannréttinda. Svo einungis sé vitnað til stjórnarskrár okkar, þá segir þar eftirfarandi í 76. gr. - [Öllum, sem þess þurfa, skal tryggður í lögum réttur til aðstoðar vegna sjúkleika, örorku, elli, atvinnuleysis, örbirgðar og sambærilegra atvika.]  Hvergi í lögum er lög sú skylda á herðar neinum að taka á sig skyldur ríkisins um að sjá fullveðja og fjárhagslega sjálfstæðum einstakling fyrir framfærslu. Í hjúskaparlögum er beinlínis gert ráð fyrir að báðir aðilar leggi að jöfnu til framfærslu fjölskyldunnar Ekki að það sé að mestu annar aðilinn eða kannski alfarið einn. 
 Tryggingastofnun ríkisins skal hafa eftirlit með því að áætlaðar tekjur séu í samræmi við upplýsingar sem stofnunin aflar úr staðgreiðsluskrá skattyfirvalda eða frá öðrum þeim aðilum sem getið er um í 52. gr.   Ekki er ásættanlegt að framkvæmdaaðili eins og TR hafi, allt að mánaðarlegt eftirlit með tekjum lífeyrisþega. Slíkt eftirlit verður að vera hjá hlutlausum aðila, t. d. skattinum.
 Eftir að endanlegar upplýsingar um tekjur bótagreiðsluársins liggja fyrir við álagningu skattyfirvalda á opinberum gjöldum skal Tryggingastofnun ríkisins endurreikna bótafjárhæðir á grundvelli tekna samkvæmt þessari grein. Við þann endurreikning er Tryggingastofnun heimilt að taka tillit til almennra breytinga á launum frá þeim tíma sem ætlaðar tekjur tilheyra til þess tíma sem endanlegar tekjur varða.       Þeir sem sömdu þessa málsgrein hafa líklega verið orðnir þreyttir og því búnir að tapa samhenginu í því sem þeir voru að gera. Þarna segir að eftir að ENDANLEGAR upplýsingar um tekjur liggja fyrir við álagningu skattyfirvalda, eigi TR að endurreikna bótafjárhæð uppgjörsársins. Við þann endurreikning er TR heimilt að líta til almennra breytinga á launum frá þeim tíma sem ætlaðar tekjur tilheyra til þess tíma sem endanlegar tekjur varða. Ekki er mér ljóst þetta á allt að merkja. Við álagningu skattyfirvalda, liggja endanlegar upplýsingar fyrir.  Þar eru inni almennra breytinga á launum, ef einhverjar hafa orðið á uppgjörsárinu. Og þar sem liðnir eru meira en 6 mánuðir frá lokum uppgjörsárs, þegar skattayfirvöld framkvæma álagningu, ætti að vera ljóst af framansögðu að engar ætlaðar tekjur eru þá fyrir hendi, varðandi uppgjörsárið.  Að hafa svona tilgangslaust rugl í svona mikilvægum lögum er með öllu óskiljanlegt. Fyrir getur legið hverjar hámarks heildartekjur bótaþegar mættu vera á uppgjörsárinu, væri frítekjum bætt við greiðslur frá lífeyrissjóðum og TR. Reyndust tekjur samkvæmt álagningarskrá hærri, bæri að innheimta þann mismun, að frádregnum sköttum. Í eðlilegu umhverfi er þetta mál afar einfallt, en þegar flækjur og rugl eru látin afvegaleiða, verður bæði vinnan mikil og villuhættan mikil. 
 Komi í ljós við endurreikning bóta að bætur hafa verið vangreiddar eða ofgreiddar fer um það skv. 55. gr.

 Tryggingastofnun ríkisins skal upplýsa umsækjanda eða bótaþega um forsendur bótaútreiknings og gefa honum kost á að koma að athugasemdum. Um upplýsingaskyldu varðandi tekjur og þagnarskyldu starfsmanna Tryggingastofnunar fer skv. 52. gr.

Hingað til hefur ekki tekist að fá uppgefnar reikniforsendur TR vegna ýmissa bótaflokka eða útreikninga þeirra á skerðingum vegna ofgreiðslu. 
 Við útreikning örorkulífeyris og tekjutryggingar, sbr. 18. og 22. gr., er ráðherra heimilt að hækka tekjuviðmiðun þeirra lífeyrisþega sem fengið hafa eingreiðslu skaðabóta vegna örorku að frádregnum áætluðum örorkulífeyri og tekjutryggingu til framtíðar frá Tryggingastofnun ríkisins.

 [Tryggingastofnun ríkisins er heimilt, að ósk lífeyrisþega, að dreifa eigin tekjum lífeyrisþegans sem stafa af fjármagnstekjum sem leystar hafa verið út í einu lagi á allt að 10 ár. Ekki er heimilt að dreifa slíkum tekjum oftar en einu sinni á hverju tímabili.]3)

 Heimilt er að setja reglugerð4) um nánari framkvæmd þessarar greinar.

   1)L. 173/2008, 14. gr. 2)L. 70/2009, 12. gr. 3)L. 17/2008, 1. gr. 4)Rg. 463/1999. Rg. 598/2009, sbr. 1056/2009. Rg. 661/2010. 

B. Bætur.

 17. gr. Ellilífeyrir.

 Rétt til ellilífeyris eiga þeir sem eru 67 ára eða eldri og hafa verið búsettir hér á landi, sbr. II. kafla, a.m.k. þrjú almanaksár frá 16 til 67 ára aldurs. Fullur ellilífeyrir skal vera 297.972 kr. á ári og greiðist þeim einstaklingum sem hafa verið búsettir hér á landi, sbr. II. kafla, a.m.k. 40 almanaksár frá 16 til 67 ára aldurs, sbr. þó 2. mgr. Sé um skemmri tíma að ræða greiðist ellilífeyrir í hlutfalli við búsetutímann. Heimilt er þó að miða lífeyri beggja hjóna, sem bæði fá lífeyri, við búsetutíma þess sem á lengri réttindatíma.

 [Ellilífeyri skal skerða ef tekjur ellilífeyrisþega skv. 2. og 3. mgr. 16. gr. eru hærri en 2.056.404 kr. á ári og um framkvæmd fer skv. 16. gr.]1) Ef tekjur eru umfram umrædd mörk skal skerða ellilífeyri um [25%]1) þeirra tekna sem umfram eru uns hann fellur niður. Skerðing samkvæmt þessari málsgrein skal þó aldrei ná til þess hluta ellilífeyris sem einstaklingur á rétt á vegna frestunar á töku ellilífeyris sem ákveðin var fyrir 1. janúar 1992.

Þarna er einnig um athyglisverða þætti að ræða. Þarna er sagt að Ellilífeyrir sé kr. 2.056.404 á ári, eða sem svarar til kr. 171.367 á mánuði. Þarna er greinilega upp gefin grunnlífeyrir með tekjutryggingu.

Sagt er að skerða beri Ellilífeyri ef tekjur eru hærri en þetta. Þarna sést enn að þeir sem sömdu frumvarpið höfðu ekki yfirsýn yfir heildarmyndina. Í upphafi þeirrar málsgreinar sem hér er til umfjöllunar segir að líta skuli til tekna skv. 2. mgr. 16. gr. þessara laga.

Í þeirri málsgrein er sagt að frítekjumark ellilífeyrisþega skuli vera kr. 480.000 á ári.  Eðlilegt viðmið frítekjumarks ætti að vera, að það legðist við lífeyri frá TR, og tekjur mættu þannig vera samtala lífeyris og frítekjumarks, áður en til skerðingar kæmi. En svo er ekki samkvæmt þessum lögum. Frítekjumarkið er ekki  tekið til greina við ákvörðun skerðingar.

Um skerðinguna segir svo hinni umtöluðu málsgrein: Ef tekjur eru umfram umrædd mörk skal skerða ellilífeyri um [25%]1) þeirra tekna sem umfram eru uns hann fellur niður.  Ekki verður betur séð en skerðingin eigi einungis að ná til ellilífeyrisins en ekki til tekjutryggingar. Eins og þarna stendur, þá skal skerða ellilífeyri um 25% þeirra tekna sem umfram skerðingarmörk eru, uns hann (ellilífeyririnn) falli niður.
 Hver, sem stundað hefur sjómennsku í 25 ár eða lengur, skal eiga rétt á töku ellilífeyris frá og með 60 ára aldri, enda sé að öðru leyti fullnægt skilyrðum þessarar greinar. Starfsár sjómanna skal í þessu sambandi miðast við að sjómaður hafi verið lögskráður á íslenskt skip eða skip gert út af íslenskum aðilum eigi færri en 180 daga að meðaltali í 25 ár. Nánari ákvæði um framkvæmd skulu sett með reglugerð.

 Nú hefur sjómaður stundað sjómennsku í 25 ár eða lengur að hluta eða öllu leyti á opnum báti eða þilfarsbáti undir 12 brl. eða af öðrum ástæðum ekki borið skylda til lögskráningar og er þá heimilt að úrskurða honum ellilífeyri frá og með 60 ára aldri, enda sé sannað að sú sjómennska hafi verið aðalstarf viðkomandi meðan á henni stóð.

   1)L. 17/2008, 2. gr. 

 18. gr. Örorkulífeyrir.

 Rétt til örorkulífeyris eiga þeir sem hafa verið búsettir á Íslandi, sbr. II. kafla, eru á aldrinum [18 til 67 ára]1) og: 

   a. hafa verið búsettir á Íslandi a.m.k. þrjú síðustu árin áður en umsókn er lögð fram eða í sex mánuði ef starfsorka var óskert er þeir tóku hér búsetu,

   b. eru metnir til a.m.k. 75% örorku til langframa vegna afleiðinga læknisfræðilega viðurkenndra sjúkdóma eða fötlunar.

 Tryggingastofnun ríkisins metur örorku þeirra sem sækja um örorkulífeyri samkvæmt sérstökum örorkustaðli. Ráðherra setur reglugerð2) um örorkustaðalinn að fengnum tillögum Tryggingastofnunar ríkisins. Heimilt er að setja það skilyrði að umsækjandi gangist undir sérhæft mat á möguleikum til endurhæfingar og viðeigandi endurhæfingu áður en til örorkumats kemur, sbr. 7. gr. laga um félagslega aðstoð.

 Tryggingastofnun er heimilt að semja um kostnað …3) vegna mats á möguleikum til endurhæfingar.

 Fullur örorkulífeyrir skal vera 297.972 kr. á ári og greiðist hann eftir sömu reglum og ellilífeyrir, sbr. þó 5. mgr. Við ákvörðun búsetutíma, sbr. 1. mgr. 17. gr., skal reikna með tímann fram til 67 ára aldurs umsækjanda.

 [Örorkulífeyri skal skerða ef tekjur örorkulífeyrisþega skv. 2. og 3. mgr. 16. gr. eru hærri en 2.095.501 kr. á ári og um framkvæmd fer skv. 16. gr.]4) Ef tekjur eru umfram umrædd mörk skal skerða örorkulífeyri um 25% þeirra tekna sem umfram eru uns hann fellur niður.
   1)L. 120/2009, 4. gr. 2)Rg. 379/1999. 3)L. 112/2008, 57. gr. 4)L. 17/2008, 3. gr. 

 19. gr. Örorkustyrkur.

 Tryggingastofnun ríkisins skal veita einstaklingi á aldrinum 18–62 ára örorkustyrk að upphæð 18.184 kr. á mánuði ef örorka hans er metin a.m.k. 50% og hann uppfyllir búsetuskilyrði 1. mgr. 18. gr. Slíkan styrk skal enn fremur veita þeim sem uppfyllir skilyrði 1. málsl. þessarar málsgreinar og stundar fullt starf ef örorkan hefur í för með sér verulegan aukakostnað. Örorkustyrkurinn skerðist eftir sömu reglum og örorkulífeyrir skv. 18. gr. og um tekjur og framkvæmd tekjuútreiknings fer skv. 16. gr.

 Greiða skal einstaklingi sem náð hefur 62 ára aldri, uppfyllir búsetuskilyrði 1. mgr. 18. gr. og er metinn a.m.k. 50% öryrki örorkustyrk sem skal svara til fulls örorkulífeyris skv. 18. gr., þ.e. grunnlífeyris án bóta tengdra honum. Örorkustyrkurinn skerðist eftir sömu reglum og örorkulífeyrir skv. 18. gr. og um tekjur og framkvæmd tekjuútreiknings fer skv. 16. gr.

 Greiða skal viðbót við örorkustyrk til þeirra sem hafa börn innan 18 ára á framfæri sínu. Viðbótin má ekki vera hærri en 75% af barnalífeyri, sbr. 20. gr., fyrir hvert barn á framfæri.

 Heimilt er að setja reglugerð um nánari framkvæmd ákvæðis þessa.

 20. gr. Barnalífeyrir.

 Barnalífeyrir er greiddur með börnum yngri en 18 ára, ef annað hvort foreldra er látið eða er örorkulífeyrisþegi, hafi annað hvort foreldra þess eða barnið sjálft búið hér á landi a.m.k. þrjú síðustu árin áður en umsókn er lögð fram. Séu báðir foreldrar látnir eða örorkulífeyrisþegar skal greiddur tvöfaldur barnalífeyrir. Hvorki skerðingarákvæði 2. mgr. 17. gr. né 5. mgr. 18. gr. takmarka rétt til barnalífeyris.

 Sömu réttarstöðu hafa stjúpbörn og kjörbörn þegar eins stendur á. Þó skal ekki greiddur barnalífeyrir vegna fráfalls eða örorku stjúpforeldris ef barnið á framfærsluskylt foreldri á lífi.

 Tryggingastofnun ríkisins getur ákveðið að greiða barnalífeyri með barni ellilífeyrisþega, svo og með barni manns sem sætir gæsluvist eða afplánar fangelsi, enda hafi vistin varað a.m.k. þrjá mánuði.

 Tryggingastofnun ríkisins skal greiða barnalífeyri þegar skilríki liggja fyrir um að barn verði ekki feðrað.

 Barnalífeyrir greiðist foreldrum barnanna, enda séu þau á framfæri þeirra, eða þeim öðrum er annast framfærslu þeirra að fullu, sbr. þó 4. mgr. 64. gr.

 Árlegur barnalífeyrir með hverju barni skal vera 219.408 kr. Ekki skal greiða barnalífeyri vegna þeirra barna er njóta örorkulífeyris.
 21. gr. Aldurstengd örorkuuppbót.

 Aldurstengd örorkuuppbót greiðist þeim sem fá greiddan örorkulífeyri skv. 18. gr. eða fullan örorkulífeyri skv. 34. gr. Aldurstengd örorkuuppbót greiðist einnig þeim sem fá greiddan endurhæfingarlífeyri samkvæmt lögum um félagslega aðstoð. [Um uppbótina gilda ákvæði 1. mgr., sbr. 2. mgr., 2. málsl. 4. mgr. og 5. mgr. 18. gr. um búsetutíma, örorkumat og skerðingu vegna tekna.]1) Fjárhæð uppbótar, sbr. 2. mgr., miðast við þann aldur sem einstaklingur var í fyrsta sinn metinn 75% öryrki skv. 1. og 2. mgr. 18. gr. og 34. gr. eða uppfyllir skilyrði 7. gr. laga um félagslega aðstoð.

 [Fjárhæð mánaðarlegrar aldurstengdrar örorkuuppbótar, sbr. 1. mgr., skal vera hlutfall af óskertum mánaðarlegum örorkulífeyri skv. 18. gr. og miðast við fæðingardag, sbr. eftirfarandi: 18 til og með 24 ára
100%
25 ára
95%

26 ára
90%

27 ára
85%

28 og 29 ára
75%

30 og 31 árs
65%

32 og 33 ára
55%

34 og 35 ára
45%

36 og 37 ára
35%

38 og 39 ára
25%

40 til og með 45 ára
15%

46 til og með 50 ára
10%

51 til og með 55 ára
7,5%

56 til og með 60 ára
5%

61 til og með 66 ára
2,5%
]2)

 Heimilt er að setja reglugerð um nánari framkvæmd þessarar greinar.

   1)L. 70/2009, 13. gr. 2)L. 17/2008, 4. gr. 

 22. gr. Tekjutrygging.

 Tryggingastofnun ríkisins skal greiða þeim tekjutryggingu sem fá greiddan elli-, örorku- eða slysalífeyri samkvæmt lögum þessum. Tekjutrygging greiðist einnig þeim sem fá greiddan endurhæfingarlífeyri samkvæmt lögum um félagslega aðstoð. Rétt til tekjutryggingar eiga þeir sem hafa verið búsettir hér á landi, sbr. II. kafla, sbr. og 1. mgr. 17. gr. og 1. mgr. og 2. málsl. 4. mgr. 18. gr. Um útreikning á tekjutryggingu gildir 16. gr., 1. mgr. 17. gr. og 4. mgr. 18. gr.
 Greiða skal ellilífeyrisþega tekjutryggingu til viðbótar lífeyri hans að fjárhæð 942.504 kr. á ári. Hafi lífeyrisþegi tekjur skv. 2. og 4. mgr. 16. gr. skal skerða tekjutrygginguna um 38,35% þeirra tekna uns hún fellur niður. [Greiðslur úr skyldubundnum atvinnutengdum lífeyrissjóðum undir 120.000 kr. á ári skulu þó ekki skerða tekjutryggingu samkvæmt þessari málsgrein.]1)    Af hverju er þessi fjárhæð lægri en frítekjumarkið ???
 Greiða skal örorku-, slysa- eða endurhæfingarlífeyrisþega tekjutryggingu til viðbótar lífeyri hans að fjárhæð 956.088 kr. á ári. Hafi lífeyrisþegi tekjur skv. 2. og 4. mgr. 16. gr. skal skerða tekjutrygginguna um 38,35% þeirra tekna uns hún fellur niður. [Greiðslur úr skyldubundnum atvinnutengdum lífeyrissjóðum undir 300.000 kr. á ári skulu þó ekki skerða tekjutryggingu samkvæmt þessari málsgrein.]2)
 Samanlögð skerðing elli-, örorku-, slysa- eða endurhæfingarlífeyris og tekjutryggingar skal aldrei fara umfram 38,35% af tekjum. Komi samtímis til skerðingar þessara bóta skal lífeyrir fyrst skertur og samsvarandi dregið úr skerðingu tekjutryggingar. Ákvæði þessarar málsgreinar um skerðingu gilda ekki um heimilisuppbót skv. 8. gr. laga um félagslega aðstoð.

 …2)

 Nú sinnir maður ekki lagaskyldu um greiðslu iðgjalda til lífeyrissjóðs samkvæmt lögum um skyldutryggingu lífeyrisréttinda og starfsemi lífeyrissjóða. Er þá heimilt að áætla honum tekjur sem koma til frádráttar greiðslu tekjutryggingar.
 Heimilt er að setja reglugerð3) um nánari framkvæmd þessarar greinar.

   1)L. 70/2009, 14. gr. 2)L. 17/2008, 5. gr. 3)Rg. 808/1998, sbr. 691/2000 og 441/2001. 

 23. gr. Frestun á töku lífeyris.

 Þeir sem eiga rétt á ellilífeyri skv. 17. gr. en hafa ekki lagt inn umsókn eða fengið greiddan ellilífeyri geta frestað töku lífeyris til 72 ára aldurs. Frestunin tekur til bóta skv. 17., 20. og 22. gr.

 Eftir að bótaréttur hefur verið reiknaður út skal hækka ellilífeyri, tekjutryggingu og heimilisuppbót, sbr. 17. og 22. gr. laga þessara og 8. gr. laga um félagslega aðstoð, um 0,5% fyrir hvern frestunarmánuð fram til 72 ára aldurs eða að hámarki 30%.

 Heimilt er að setja reglugerð um nánari framkvæmd þessarar greinar.

C. Tekjur.

 24. gr. Kostnaður vegna lífeyristrygginga almannatrygginga greiðist úr ríkissjóði, m.a. af tekjum ríkissjóðs af tryggingagjaldi.

 25. gr. Tryggingastofnun ríkisins skal ár hvert haga áætlanagerð sinni vegna útgjalda lífeyristrygginga fyrir næsta almanaksár í samræmi við reglur fjárlagagerðar og senda [ráðherra]1) til frekari meðferðar.

 Árleg heildarútgjöld lífeyristrygginga skulu vera í samræmi við ákvörðun Alþingis samkvæmt fjárlögum og fjáraukalögum hvers árs.

   1)L. 160/2007, 4. gr. 

 26. gr. Framlag ríkissjóðs til lífeyristrygginganna skv. 24. og 25. gr. skal greitt Tryggingastofnuninni með jöfnum greiðslum í byrjun hvers mánaðar.
Kríuhólum 4, 111 Reykjavík, kt: 101041-3289. Sími 567 2001 GSM 860 84 00, gudbjornj@gmail.com

PAGE  
2

